
				இப்பக்கம் மெய்ப்பு பார்க்கப்படவில்லை
திருக்குறள் எளிய உரை அறம்

2. வான் சிறப்பு

(மழையின் பெருமை)

வான் நின்று உலகம் வழங்கி வருதலான், தான் அமிழ்தம் என்று உணரல் பாற்று. 1j மழையானது, உலகத்தில் வாழும் எல்லா உயிர்களுக்கும் அமிர்தம் என்று அறிய வேண்டும்.

துப்பார்க்குத் துப்பு ஆய துப்பு ஆக்கி, துப்பார்க்குத் துப்பு ஆயது.ாஉம் மழை. #2 உண்பவருக்கு உணவுப் பொருள்களைத் தருவதோடு, உணவாக இருப்பதும் மழைதான்.

விண் இன்று பொய்ப்பின், விரிநீர் வியன் உலகத்துஉள் நின்று உடற்றும் பசி. 13 மழை பெய்யாவிட்டால், உலகத்தில் உள்ள உயிர்களைப் பசியானது துன்புறுத்தும்.

ஏரின் உழாஅர் உழவர், புயல் என்னும் வாரி வளம் குன்றிக்கால்.  4 மழை வளம் குறைந்தால், உழவர்கள் ஏரைப்பூட்டி உழவு வேலையைச் செய்ய மாட்டார்கள்.

கெடுப்பது.உம், கெட்டார்க்குச் சார்வாய் மற்று ஆங்கே எடுப்பது உம், எல்லாம் மழை 15 கெடுப்பதும், கெட்டுப் போனவர்களை உயர்த்துவதும் மழைதான்.

